
Shrimad Dasabodhatattva Stavah

શ્રીમદ્ દાસબોધતત્ત્વસ્તવઃ

દાસસ્ત્વં ભવ રામસ્ય ભવપારં સ નેષ્યતિ ।
ભવસેતુરિવાભાતિ દાસબોધઃ પ્રબોધયન્॥ ૧॥
સર્વં હિ પૂરયત્યેષ શ્રીરામો દાસવાઞ્છિતમ્ ।
ચિન્તામણિરિવાભાતિ દાસબોધઃ પ્રબોધયન્॥ ૨॥
સર્વમ્પ્રકારં દાસ્યં રામદાસ્યેન નશ્યતિ ।
સ્વાતન્ત્રભાઃ પ્રભાતીત્થં દાસબોધઃ પ્રબોધયન્॥ ૩॥
પાપં તાપં ચ દૈન્યં ચ રામદાસ્યેન નશ્યતિ ।
ઇત્યેવં બોધયન્ ભાતિ દાસબોધઃ પ્રબોધયન્॥ ૪॥
પ્રપઞ્ચઃ પરમાર્થશ્ચ રામદાસ્યેન સિધ્યતિ ।
દેહલીદીપવદ્ભાતિ દાસબોધઃ પ્રબોધયન્॥ ૫॥
વાસનાજાલનિર્મોકઃ રામદાસ્યેન સમ્ભવેત્ ।
ભવાબ્ધિનૌરિવાભાતિ દાસબોધઃ પ્રબોધયન્॥ ૬॥
સ્વારાજ્યં ચ સ્વરાજ્યં ચ રામદાસ્યેન લભ્યતે ।
ભાતીત્થં બોધયન્ નિત્યં દાસબોધઃ સુરદ્રુમઃ॥ ૭॥
શ્રીસમર્થસમસ્ત્વંસ્યા રામદાસ્યેન પાવનઃ ।
સ્પર્શોપલ ઇવાભાતિ દાસબોધઃ પ્રબોધયન્॥ ૮॥
તવાત્મા બ્રહ્મરામોઽયં સા ત્વમેવ ત્વમેવ સઃ ।
મહાવાક્યમિવાભાતિ દાસબોધઃ પ્રબોધયન્॥ ૯॥
દાસોઽપિ રામદાસ્યેન રામસ્ત્વં ત્વમૃતો ભવેઃ ।
ઇતિ પ્રબોધયન્ ભાતિ દાસબોધઃ પ્રબોધયન્॥ ૧૦॥
દાસબોધશ્ચિદાદિત્યો યત્ર કુત્રાપિ વા સ્થિતઃ ।
અજ્ઞાનતિમિરં શીઘ્રં નાશયન્ કાશતેઽનિશમ્॥ ૧૧॥

ઇતિ શ્રીમત્પરમહંસ પરિવ્રાજકાચાર્ય સદ્ગુરુ ભગવતા
શ્રીધરસ્વામિના વિરચિતઃ શ્રીમદ્દાસબોધતત્ત્વસ્તવઃ સમ્પૂર્ણઃ॥
બુધવાર ફાલ્ગુન શુક્લ પૌર્ણિમા  , શકે ૧૮૭૯,
લોણાવળેં, દિ. ૫ માર્ચ ૧૯૫૮

